
Uunga siunnersuut: Suliffissarsiuussinermut, ilitsersuinermut piginnaanngorsaanermullu
sullissiviit pillugit Inatsisartut inatsisaat nr. xx, yy 2015.
(Inuussutissarsiornermut, Suliffegarnermut Niuernermut Nunanullu Allanut Naalakkersuisoq)

Siumumiit aalajangiiffigisassatut siunnersuummut imaattumik ogaaseqaategassuugut:

Aalajangiiffissatut siunnersuutimi anguniarnegarpog kommuunini tamani suliffissanut, ilitsersuisar-
nermut pikkorissagginnernullu gitiusumik ingerlatsivinnik pilersitsissogassasoqg.

Ullumikkut kommunit sisamaasut ingerlatsinerminni assigiinngitsumik aagqissuussaapput, kom-
munit akornanniinnaanngitsoq, aammali kommunip nammineq killegarfiisa iluini, taamaasilluni
allaffissornikkut assigiisaakkamik ingerlatsineq ajornakusoortinnegartoq Suliffegarnermut Siunner-
suisoqatigiit, kiisalu Suliniut nr. 2-mi suleqgatigiissitag, Naalakkersuisut pitsaanerusumik
suliffissagartitsinissamik anguniagaanni naliliisogarpog.

Siumumiit maluginiarparput Suliffegarnermut Siunnersiosoqatigiit naliliinerini ogaatigineqarmat
ullumikkut kommuunit aagqgissugaanerini ingerlatsiviusut innuttaasut pisariagartitaat naapertorlugit
siunnersorneqarnissaat, pisariagartumillu ikiornegarnissaat isumannaartanngikkaat, tamannalu
aaqqiiviginiarlugu ganinnerusumik kivitsegatigiiffiusumik sulineq ingerlannegarpat innuttaasunut
iluaqutaanerusumik sulisogalissasoq.

Pingaarutegarpoqg suliniutegarnermi sapinngisamik innuttaasut pitsaanerusumik kiffartuunneqar-
sinnaanerisa anguniartuarnissaat, taamaattullu sapinngisamik sukkanerusumik innuttaasut
pisariagartitaannik siunnersornegartarnissaat taamaasilluni sukkanerusumik suliffeqaqqilerlutik
nammineq pilersorsinnaallutik inuiagatigiittut tamatsinnut namminermullu iluaqusiisumik inuune-
galersinnaagqullugit.

Piareersarfiit ~ Suliffissarsiuussisarfiillu  ataatsimoortinnegarnerisut ~ marlogiusamik  sulineq
unitsillugu allaffissornikkut eqaanerusumik ingerlalernissaanik suliniutegarneq Siumumiit nuannaa-
rutigaarput taamatuttaaqg sulisuusunik ilinniartitsineq pitsaanerusoq ingerlannegarsinnaagqullugu.

Siumumi pingaartipparput kommuunit oqartussaaffii atagqilluinnarlugillu, taamaattumik sapinngi-
samik kiffaanngissuseqarfigisaannik annikillileriffiunngitsumik suleqatigiinneq kiffaartuussiner-
mullu isumaqatigiissutegarnerit pitsaasumik innuttaasunut kinguneqartitsiviusumik sulisogassasoq
kaammattuutigissavarput.

Siumup anguniagaani ima allassimasoqgarpoq:

Issuaaneq aallartippod: “Kikkulluunniit suliffissaarunnermik eqqugaasut piaarnerpaamik ilinniaqqin-
nissamik imaluunniit suliffissamik innersuunneqartassapput, piumasaat sapinngisaallu naapertorlugit.
Piaarnerpaamik suliffeqaqqgilernissaq anguniarlgu pisariagarluinnarpoq suliffissaaleqisut pikkorissar-
nissaat suliffissanullu allanut nutaanut nuussinnaannermut piukkunnarsarnegarnissaat.



Inuit  kikkulluunniit suliffissaaleqillutik arlaatigullu pissutegarlutik ingerlariagginngitsoortartut
sulilerteqqinnissaat siunertaralugu kaammattorneqartarnissaat piaartumik suliniutigineqassaaq”.
Issuaaneq naavoq.

Taamaattumik suleriaatsit imminnut aporaattut iliuuseqarfigisariagarmata taamatullu suliffissaa-
legisut aamma inuusuttut suli suliffeqarnermut ikaarsaariarsimanngitsut pilersaarusiuunneqarsin-
naaqqullugit naleqgussaasogarnissaa Siumumiit taperseratsigu ogaatigissavarput, Inuussutissarsior-
nermut Ataatsimiititaliamut ingerlatinnegarnissaa innersuussutigalugu.

